ԱՄՓՈՓԱԹԵՐԹ
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՇԱՐԺԻ ՎԵՐԱԲԵՐՅԱԼ ՏԱՐԵԿԱՆ ՀԱՇՎԵՏՎՈՒԹՅԱՆ ՆԵՐԿԱՅԱՑՄԱՆ ԿԱՐԳԸ, ՀԱՇՎԵՏՎՈՒԹՅՈՒՆՆԵՐԻ ՁԵՎԵՐԸ ԵՎ ԼՐԱՑՄԱՆ ՈՒՂԵՑՈՒՅՑՆԵՐԸ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ վարչապետի աշխատակազմի իրավաբանական վարչություն
	15.07.2022թ.

	
	N 02/12.23/22818-2022

	1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	1. Ընդունվել է:
Առաջարկության հիման վրա նախագծի վերնագիրը խմբագրվել է:

	2. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	15.07.2022թ.

	
	N 02/12.23/22818-2022

	1. Հաշվի առնելով Նախագծով առաջարկվող փոփոխությունները՝ անհրաժեշտ է համապատասխան փոփոխություն(ներ) կատարել նաև ՀՀ կառավարության 22 մարտի 2012 թվականի N 437-Ն որոշման մեջ:
	1. Ընդունվել է:
ՀՀ կառավարության 2012 թվականի մարտի 22-ի «Ընդերքօգտագործման պայմանագրերի օրինակելի ձևերը հաստատելու մասին» N 437-Ն որոշման մեջ փոփոխություններ կատարելու մասին որոշման նախագծի փոփոխությունները կներկայացվեն առանձին փաթեթով հաշվի առնելով, որ ՀՀ կառավարության 2012 թվականի մարտի 22-ի N 437-Ն որոշման մեջ այլ փոփոխությունների կատարման անհրաժեշտություն ևս կա, որը բխում է 2022 թվականի մայիսի 25-ին ընդունված «ՀՀ ընդերքի մասին օրենսգրքում լրացումներ և փոփոխություններ կատարելու մասին» ՀՕ-143-Ն օրենքից:

	2. Լրացուցիչ հստակեցման կարիք ունի Նախագծի հավելված N 1-ի 8-րդ կետում «հանքավայրի կամ հանքավայրերի տեղամասեր» եզրույթը:
	2. Ընդունվել է:
Նախագծի N 1 հավելվածի 8-րդ կետը խմբագրվել է և կիրառվել է ՀՀ ընդերքի մասին օրենսգրքով սահմանված՝ «հանքավայրի աշխարհագրորեն առանձնացված տեղամաս» հասկացությունը:

	3. Անհրաժեշտ է հստակեցնել Նախագծի հավելված N 1-ի 15-րդ կետով սահմանվող կարգավորումը, քանի որ վերջինիս բովանդակությունից պարզ չէ, թե ընդերքօգտագործողին հաշվետվությունը վերադարձնելուց արդյո՞ք լիազոր մարմինը նշում է հաշվետվության լրակազմությանը վերաբերվող թերությունները, թե՝ ոչ:
	3. Ընդունվել է:
Նախագծի N 1 հավելվածի 15-րդ կետը խմբագրվել է և սահմանվող կարգավորումը հստակեցնելու համար լրացվել է ծանուցելիս թերությունների մասին նշում կատարելու վերաբերյալ դրույթը:

	4. Անհրաժեշտ է վերախմբագրել Նախագծի հավելված N 1-ի 18-րդ կետը (տեղ գտած հղումների մասով)՝ տարընթերցումներց խուսափելու նպատակով:
	4. Ընդունվել է:
Նախագծի N 1 հավելվածի 18-րդ կետը վերախմբագրվել է:

	5. Խնդրահարույց է Նախագծի հավելված N 1-ի 20-րդ կետով ներկայացված կարգավորումը, քանի որ հասկանալի չէ, թե ինչպե՞ս և/կամ ի՞նչ ընթացակարգով է պարզվելու ընդերքօգտագործողի ծանուցված լինելու հանգամանքը:
	5. Ընդունվել է:
Նախագծի N 1 հավելվածի 20-րդ կետը վերախմբագրվել է: Ավելացվել է, որ ընդերքօգտագործողը տվյալ դեպքում պատասխան նամակով հաստատում է ծանուցումը ստանալու մասին:
[bookmark: _GoBack]Բացի այդ, որոշման նախագծով նախատեսված է, որ հաշվետվության էլեկտրոնային տարբերակի տիտղոսաթերթը և աղյուսակային մասը ներկայացվում է նաև report@geo-fund.am էլեկտրոնային հասցեին, իսկ ներկայացված հաշվետվությունների տիտղոսաթերթում լրացման համար նախատեսված «Էլեկտրոնային փոստի հասցեն և հեռախոսահամարը» տողում նշվում է ծանուցման համար ընդերքօգտագործողի գործող էլեկտրոնային փոստի հասցեն և հեռախոսահամարը:
Էլեկտրոնային փոստով ծանուցումների վերաբերյալ կարգավորումներն առանձին սահմանված են նաև ՀՀ կառավարության 2012 թվականի մարտի 22-ի N 437-Ն որոշմամբ հաստատված ընդերքօգտագործման պայմանագրերի օրինակելի ձևերում: Իսկ պատվիրված նամակով կամ ֆաքսի միջոցով ծանուցումների սահմանումը, ինչը հնարավորություն կտար ծանուցված լինելու հանգամանքի առավել հստակ պարզաբանմանը, պահանջում է լրացուցիչ ֆինանսական միջոցներ:

	6. Անհրաժեշտ է խմբագրել Նախագծի հավելված N 2-ի աղյուսակի 1-ին սյունյակի հերթական համարակալումը, ինպես նաև վերևի ձախ մասի առաջին տողը:
	6. Ընդունվել է:
Նախագծի N 2 հավելվածի աղյուսակի 1-ին սյունակի հերթական համարակալումը խմբագրվել է և համարակալման հերթականությունն ուղղվել է «ա), բ), գ), դ), ե)»: Խմբագրվել է նաև աղյուսակների վերևի ձախ մասի առաջին տողը և լրացվել են «իրավունքի համարը,» բառերը:

	7. Լրացուցիչ հստակեցման կարիք ունեն Նախագծի հավելվածներում առկա գրաֆիկական նյութերի (հատակագծերի, սխեմաների) ներկայացման պահանջները, քանի որ հասկանալի չէ, թե ո՞ր մակերեսի դեպքում ի՞նչ մասշտաբ(ներ)ի նյութեր պետք է ներկայացվեն:
	7. Ընդունվել է:
Նախագծի հավելվածներում (N 2 և N 3) գրաֆիկական նյութերի մասշտաբների մակերեսից կախված ընտրությանը ներկայացվող պահանջների մասին դրույթները հանվել են և հստակեցման նպատակով կատարվել են համապատասխան փոփոխություններ:
Նախագծի լրամշակված N 2 հավելվածում ավելացվել է նոր կետ. «8. Հաշվետվության գրաֆիկական հավելվածներում ներկայացվող գծագրական նյութերի մասշտաբների ընտրությունը պետք է համապատասխանի պաշարների հաշվարկման նյութերում և (կամ) ընդերքօգտագործման իրավունքի տրամադրման փաստաթղթերում ներառված նմանատիպ նյութերի մասշտաբներին։»: Համապատասխան ձևով խմբագրվել է նաև N 3 հավելվածի 6-րդ կետի 1-ին ենթակետը:



